
GOUVÈNÈ CUOMO ANONSE DEZYÈM SOMÈ SOU FLOREZON ALG DANJRE 
NAN SYRACUSE  

  
Dezyèm nan kad Kat Somè HAB Rasanble Ekspè Onivo Nasyonal ak Eta a Ak 

Komite Lokal Pou Direksyon K ap Devlope Plan Aksyon Nan Twa Mas Dlo: Lak 
Cayuga, Owasco ak Skaneateles  

  
Sesyon nan Aswè pandan Somè an ap pèmèt rezidan yo Tande Ekspè sou 

Florezon Alg ki Danjere  
  

Sa ap Fèt nan kad Inisyativ 65 Milyon Dola Eta Leta pou Konbat Florezon Alg 
Danjere  

  
Y ap Aplike Leson yo Aprann nan Etidye 12 Lak Priyoritè sa yo, pou Pwoteje Mas 

Dlo atravè Eta a  
  

  
Gouvènè Andrew M. Cuomo te anonse jodi a Depatman pou Konsèvasyon 
Anviwònmantal (Department of Environmental Conservation), Sante (Department of 
Health) ak Agrikilti ak Mache (Department of Agriculture and Markets) nan Eta 
New York te lanse dezyèm nan kat somè pou sipòte nan kad efò konplè eta a pou 
pwoteje mas dlo ki vilnerab nan Reyon Nò New York kont florezon alg danjre, oubyen 
“HAB” an anglè (Harmful Algal Blooms). Somè rejyon New York Santral la k ap fèt nan 
Syracuse fè pati yon inisyativ 65 milyon dola ki gen kat volè e yo te devwale li nan 
diskou Eta Leta 2018 Gouvènè an (Governor’s 2018 State of the State), pou konbat 
agresivman florezon alg ki danjere sa yo. Frekans ak dire ki ap ogmante pou florezon 
alg ki danjere yo menase kalite dlo potab yo, epi itilizasyon rekreyatif lak yo sa 
esansyèl pou touris nan rejyon nò a.  
  
“Pwoteksyon kalite dlo New York se yon priyorite prensipal administrasyon sa a, epi 
pou nou ka asire jenerasyon fiti yo gen aksè a dlo potab ki pwòp, nou pral kontinye 
travay ak kominote atravè rejyon New York Santral pou adrese menas grandisan yo 
rele florezon alg danjre”, Gouvènè Cuomo te deklare. “Lè yo rasanble ekspè ki soti 
atravè peyi an nan somè rejyonal sa a, eta a ak kominote rejyonal la pral travay 
ansanm pou devlope nouvèl estrateji inovatif pou pwoteje dlo nou yo pou jenerasyon k 
ap vini yo.”  

https://www.governor.ny.gov/news/governor-cuomo-unveils-12th-proposal-2018-state-state-protecting-new-yorks-lakes-harmful-algal#_blank


 

 

  
Nan kad diskou Eta Leta 2018 lan, Gouvènè Cuomo te mande Ekip Repons Rapid pou 
Kalite Dlo an (Water Quality Rapid Response Team) nan Eta a, ki ko-prezide pa 
Komisè Depatman Konsèvasyon Anviwònmantal lan (Department of Environmental 
Conservation, DEC) Basil Seggos, ak Komisè Depatman Sante an (Department of 
Health, DOH) Howard Zucker, an patenarya ak Depatman Agrikilti ak Mache yo nan 
Eta New York (New York State Department of Agriculture and Markets), pou konvoke 
kat somè rejyonal sou Florezon Alg Danjere yo. Somè yo pral rasanble ekspè onivo 
nasyonal ak onivo eta a, ki gen pami yo syantifik ki soti Kansas, Ohio, Tennessee, 
Michigan ak North Carolina epitou nan Inivèsite SUNY pou Syans Anviwònmantal ak 
Forestye (SUNY College of Environmental Science and Forestry, SUNY ESF), SUNY 
Stony Brook, Cornell University, DEC, DOH, ak Komite Konsèvasyon Tèren Agrikòl ak 
Dlo Eta New York (New York State Soil and Water Conservation Committee) ak pati 
lokal ki konsène yo.  
  
Somè Rejyon New York Santral  
  
Somè Rejyon New York Santral la k ap fèt nan Syracuse pral gide devlopman twa plan 
aksyon pou redwi florezon alg danjre nan mas dlo k ap swiv sa yo: Lak Cayuga, Lak 
Owasco, ak Lak Skaneateles Mas dlo sa yo se ekzanp tipik lak ki sipòte divètisman, 
epi anplis yo founi dlo potab bay kominote ki ozanviron yo.  
  
Leson ki soti nan lak sa yo pral aplike nan lòt mas dlo atravè rejyon an ak eta a, ki 
karakterize ak devlopman rezidansyèl ozalantou yo, sistèm septik lokal, itilizasyon 
agrikòl tè anwo ki konsiderab, ak enklizyon lòt eleman nitritif - yon seri karakteristik 
ankomen yo jwenn nan twa lak sa yo ki nan rejyon New York Santral.  
  
Ekspè k ap patisipe nan Somè New York Santral la se:  

• Doktè Greg Boyer, SUNY ESF  
• Mesye Karl Czymmek, Cornell PRO-DAIRY  
• Doktè Tim Davis, Bowling Greene State University, Ohio  
• Doktè Art Degaetano, Cornell University  
• Doktè Dave Matthews, Upstate Freshwater Institute  
• Doktè Hans Paerl, University of North Carolina  
• Doktè Judy Westrick, Wayne State University  
• Doktè Steve Willhelm, University of Tennessee  

  
Yo envite piblik la pou li patisipe nan Somè New York Santral la nan sesyon nan sware 
yo soti 6 pm pou rive 8 pm, nan SUNY ESF Gateway Center Building, 1 Forestry Drive, 
Syracuse, NY 13210. Pakin gratis pral disponib nan tout espas ke ESF te chwazi yo.  
  
Mas Dlo Ki Afekte nan Rejyon New York Santral  
  
Lak Cayuga kouvri plis pase 17 000 ekta tè li twouve in nan konte Cayuga, Cortland, 
Tompkins ak Seneca, epi li sèvi kòm sous dlo potab pou plis pase 40,000 moun. Ak 
kominote ozalantou li yo ki reprezante karaktè riral, banlye ak iben, li sijè a plizyè 



 

 

enfliyans sous polisyon tankou izin pou tretman dlo ize, sistèm septik ak ekoulman 
angrè ki soti nan fèm ak kay yo. Lak Cayuga te prezante 61 jou kote plaj la te fèmen an 
2017 ak 24 sèmen ak HAB depi 2012.  
  
Lak Owasco se prèske 2750 ekta ki twouve li nan konte Cayuga, Tompkins ak 
Onondaga. Li se sous dlo pou plis pase 46,000 moun anndan ak ozalantou Vil Auburn 
ak Komin Owasco. Li gen sèt plaj pou naje ki reglemante epi li sou enfliyans espès 
envazif sa ki enkli miryofil an epi ki orijinè nan Azi ak Ewòp, moul zebre ak kwaga ak 
lanbi azyatik.  
  
Lak Skaneateles se yon lak ki kouvri 3520 ekta ki ofri dlo san filtrasyon bay plis pase 
200,000 moun ki nan rejyon New York Santral atravè sistèm apwovizyonnman dlo nan 
Syracuse ansanm ak lòt sistèm lokal tou. Yo itilize Lak Skaneateles tou pou naje, 
vwayaje sou bato, lapèch ak lòt divètisman. Plis pase 1400 pwopriyetè kay resevwa 
dlo potab yo nan lak sa a. Te gen yon vas ka HAB nan tout lak la ki te rive an 2017. Se 
premye ka HAB yo te konfime sou Lak Skaneateles depi pwogram DEC HAB te kreye.  
  
Somè HAB ki pral Fèt  
  
Yo te mete priyorite sou douz lak ki vilnerab fas ak HAB nan kad pwosesis 
planifikasyon an pandan premye ane inisyativ sa a; lak sa yo prezante yon varyete 
kondisyon e yo sèvi avèk yo pou plizyè rezon. Y ap aplike leson yo aprann nan etidye 
12 lak priyoritè sa yo, pou pwoteje mas dlo atravè Eta a.  
  
Nan somè HBA sa yo, ekspè ki ap mennen nan nasyon an, pral travay ansanm ak 
komite direksyon lokal yo pou kòmanse devlopman plan aksyon ki adapte yo pou 
abòde koz florezon alg yo nan douz mas dlo ki priyoritè atravè eta a. Yo pral itilize plan 
aksyon ki te devlope yo pou chak kouch dlo yo pou gide devlopman ak reyalizasyon 
pwojè priyoritè yo, ki gen ladan yo nouvèl teknoloji pou siveyans ak tretman yo. Plan 
aksyon sa yo pral konplete nan fen mwa Me an epi yo pral aplike leson ke yo te aprann 
atravè plan aksyon sa yo nan lòt kouch dlo ki afekte yo.  
 
Chak nan kat somè sa yo pral gen ladan yon sesyon nan aswè ki pòt louvri, kote yo 
pral bay enfòmasyon patikilye sou florezon alg ki danjere yo. Sesyon yo pral gen 
konferans ke ekspè yo pral bay, yon panèl diskisyon ak yon opòtinite pou abitan lokal 
yo pou pataje rekòmandasyon ak lide yo. Nou ankouraje medya yo pou yo patisipe nan 
sesyon piblik yo nan sware.  
  
De somè ki rete:  
  
North Country  
Madi 20 Mas soti 6 p.m. - 8 p.m.  
Best Western Ticonderoga  
260 Burgoyne Road, Ticonderoga, NY 12883  
  
Rejyon Lwès New York  
Lendi 26 Mas soti 6 p.m. - 8 p.m.  



 

 

R. Thomas Flynn Campus Center, SUNY Monroe Community College, the Forum  
1000 East Henrietta Road, Rochester, New York 14623  
Pakin gratis nan espas kanpis N ak M yo  
  
Sesyon nan nwit sa yo pral disponib tou an dirèk sou entènèt. Vizite Livestream pou ou 
gade evènman sa yo an tan reyèl.  
  
Komisè DEC a, Basil Seggos, te di, “Sou demann Gouvènè Cuomo, syantis ak 
ekspè sou kalite dlo nan DEC ap fè rechèch aktivman sou kòz florezon alg nan New 
York Santral e yo se pyonye nan jwenn bon jan solisyon pou redui florezon sa yo ak 
menas yo poze pou dlo potab ak rekreyasyon. DEC ap travay ansanm ak ekspè 
nasyonal, patnè ajans eta nou, ak lidè lokal pou priyorize aksyon ki nesesè yo pou 
pwoteje resous dlo vital New York yo”.  
  
Komisè Sante Dtè Howard Zucker te deklare, “Ane pase pwotokòl siveyans ak tès 
amelyore kont florezon alg danjre nan sous dlo nan rejyon New York Santral te pèmèt 
nou rete an avans sou menas sante piblik sa a k ap devlope epi asire sous dlo potab 
nan zòn lan rete pwoteje. Anba lidèchip Gouvènè Cuomo, n ap ajoute yon pwochen 
pyès vital nan repons konplè eta a pou ekzekite meyè pratik sou lak ki priyorite ki se 
Skaneateles, Owasco, ak Cayuga pou redwi ak anpeche pwochen florezon nan rejyon 
sa a”.  
  
Komisè Agrikilti ak Mache Eta New York la, Richard A. Ball, te deklare, “Depatman 
an kontan pou li rejwenn DEC ak DOH nan somè sa a epi patisipe nan travay ki 
nesesè pou adrese menas sa yo kont anviwònman ak dlo potab nou. Gras a apwòch 
pwogresis Gouvènè an, aksyon nou pran kounye a, kòm Eta, pou konbat florezon alg 
danjere, pral asire prezèvasyon youn nan resous ki pi presye nou yo - lak nou ak vwa 
navigab yo - pou ane k ap vini yo”.  
  
Senatè Tom O’Mara, Direktè Sena Komite pou Konsèvasyon Anviwònmantal 
(Senate Environmental Conservation Committee), te di, “Li endenyab nou dwe pran 
florezon alg seryezman epi mwen remèsye Gouvènè Cuomo ak NYS DEC pou repons 
agresif sa a kont kriz anviwònmantal sa a. Ak yon konpreyansyon ki plis apwofondi sou 
etandi florezon yo ak ris yo prezante pou alawfwa lavi ak anviwònman an, n ap pi byen 
prepare pou nou efektivman elimine menas sa a nan lak nou yo epi asire nou minimize 
domaj adisyonèl”.  
  
Manm Asanble Steve Englebright, ki se Prezidan Komite Asanble a pou 
Pwoteksyon Anviwònmantal (Assembly Committee on Environmental 
Conservation), te deklare, “Lak ak resous dlo pwòp New York yo jwe yon wòl 
enpòtan nan kominote nou yo; yo sèvi kòm sous dlo potab e yon kote pou rekreyasyon 
ak tourism. Mwen vle remèsye Gouvènè a poutèt li rasanble kominote lokal yo ansanm 
avèk ekspè sou florezon alg danjere pou devlope plan d aksyon pou fè fas a youn nan 
pi gwo pwoblèm resous dlo sifas nou yo konfwonte”.  
  
Senatè David J. Valesky te deklare, “Lè kominote nou yo ap fè fas ak difikilte, nou ka 
konte sou Gouvènè a ak ekspè ajans eta yo pou yo la pou yo pote èd bay rezidan ki 

https://livestream.com/hvccstreaming/HABsSummits


 

 

nan bezwen. Mwen fyè pou m sipòte inisyativ konplè sa, pandan ekspè nan endistri a 
ap travay pou kreye yon plan ki pral ede netwaye lak nou yo ak ofri dlo potab bon kalite 
bay fanmi pou jenerasyon k’ap vini yo”.  
  
Manm Asanble William B. Magnarelli te deklare, “Florezon alg danjre reprezante 
destriksyon pou sante nou, anviwònman nou ak ekonomi nou. Konsekans florezon sa 
yo, si yo pa rezoud sa, ap grav epi nou dwe pran aksyon imedya pou kanpe ak 
finalman ranvèse dega ki te gentan rive deja. Gouvènè Cuomo te konprann depi nan 
premye kòmansman an ki danje florezon sa yo reprezante epi mwen gen konfyans 
gras ak resous eta a ofri, moun New York pral yon lòt fwa ankò gen aksè ak dlo potab 
bon kalite yo merite”.  
  
Manm Asanble Barbara Lifton te deklare, “Mwen fyè pou m travay ak Gouvènè 
Cuomo ak manm lejislati a pou ofri resous vital ak finansman pou netwaye mas dlo nou 
yo ki enpòtan. Rezidan ak vizitè merite dlo potab ki bon kalite ak ansekirite, epi atravè 
somè sou Florezon Alg Danjre a, komite ekspè sa a pral jenere ide solisyon ki pral ede 
rezoud move pwoblèm envazyon florezon alg sa a. Mwen aplodi ajans eta nou yo 
paske yo rete fokis sou pwoblèm sa a ak travay ansanm ak kominote lokal yo pou 
netwaye lak nou yo”.  
  
Manm Asanble Pamela J. Hunter te deklare, “Gen tèlman bagay ki jiskaprezan rete 
enkoni sou florezon alg danjre, li vital pou nou aprann rapidman kijan ki pi bon pou 
elimine florezon sa yo ak anpeche fòmasyon yo nan tan fiti. Desizyon rapid pou lanse 
somè sa yo ak angaje ekspè nan endistri a se te ekzakteman sa nou te bezwen pou 
nou pran premye pa nan sans pou konbat kriz sa a. Mwen remèsye Gouvènè Cuomo 
paske li priyorize sekirite kominote nou an ak moun ki afekte atravè florezon alg danjre 
nan tout eta a”.  
  
Egzekitif Konte Onondaga Joanie Mahoney te di, “Konte Onondaga enpasyan pou li 
travay ak Gouvènè Cuomo, epi ak patnè lokal ak rejyonal nou yo, pou pwoteje dlo 
potab pou rezidan ki anndan ak ozalantou Konte Onondaga, ak atravè tout rès eta a. 
Asire aksè a dlo pwòp se premye priyorite nou epi mwen kwè komite ekspè nan somè 
sa a pral ede nou etabli yon plan pou pwoteje resous natirèl nou yo pou ane k’ap vini 
yo”.  
  
Prezidan Lejislati Konte Cayuga a, Patrick Mahunik, te deklare, “Florezon alg 
danjre poze yon menas konsekan pou anviwònman nou an, epi mwen remèsye 
Gouvènè Cuomo paske li pran kriz k ap devlope sa a oserye. Mwen rete kwè atravè 
travay kolektif nou an, nou pral devlope solisyon estratejik pou amelyore kalite dlo nou 
an epi retounen lak nou yo nan bote sanitè ak natirel yo”.  
  
Prezidan Lejislati Konte Cortland lan, Charles Sudbrink, te deklare, “Malerezman, 
florezon alg danjre te afekte bèl lak nou yo, men anba lidèchip Gouvènè a ak travay 
ansanm ak ekspè rekoni sa yo, nou enpasyan pou rekòmandasyon ki pral ede pwoteje 
dlo potab kominote nou an. Mwen rete kwè gras ak resous ak sipò eta a, lak nou yo 
pral retounen pi yon lòt fwa ankò”.  
  



 

 

Majistra Auburn Mike Quill te deklare, “Lak nou yo ofri dlo potab ki vital, opòtinite 
divètisman premye nivo, ak kèk nan vi ki pi bèl nan zòn lan. Mwen aplodi Gouvènè 
Cuomo paske l ap travay ansanm ak fonskyonè lokal yo ak ekspè nasyonal yo pou 
konbat menas florezon alg danjre epi delivre yon plan konplè ki pral pote dlo bon kalite 
pou alafwa rezidan ak vizitè”.  
  
Sipèvizè Komin Owasco a Ed Wagner te di, “Mwen sipòte inisyativ konplè Gouvènè 
Cuomo a pou konbat florezon alg danjre ki anvayi nan mas dlo nou yo ki anpil valè. 
Nou dwe pwoteje resous natirèl sa yo, epi mwen enpasyan pou m wè rekòmandasyon 
komite a ki pral ede nou redwi danje epi asire dlo pwòp pou kominote ki afekte yo”.  
  
Pwogram Florezon Alg Danjere Gouvènè Cuomo an pral ajoute sou envestisman  
2.5 milya dola New York la ki soti nan Lwa sou Enfrastrikti Dlo Pwòp (Clean Water 
Infrastructure Act) lan pou envesti nan enfrastrikti dlo pwòp ak pwoteksyon kalite dlo. 
Inisyativ Florezon Alg Ki Danjere yo pral sipòte pa finansman ki soti nan alafwa Lwa 
sou Enfrastrikti Dlo Pwòp lan ak 300 milyon dola Fon Pwoteksyon Anviwònmantal lan 
(Environmental Protection Fund). Atravè lidèchip Gouvènè, New York te devlope 
pwogram ki pi konplè pou sansibilizasyon ak siveyans Florezon Alg Ki Danjere yo nan 
peyi a, sou direksyon DEC ki t’ap pran echantiyon dlo anbyan nan eta a ak DOH ki te 
pran echantiyon nan sistèm dlo piblik ak plaj ki reglemante yo.  
  
  

###  

